
mangoendang padanja. Lebih doeloe Tjeng Sian pergi mengadep pada tikoan, perloenja boeat menanjaken katerangan, apa dalem itoe bebrapa han Boe Beng Hiap Kek ada dateng lagi atawa tida; tapi ternjata sadari itoe malem, kantoornja tikoan tida mendapet ganggoean satoe apa. Malah itoe tjap kabesaran jang dipoelangken oleh itoe tetamoe malem, boekan sadja memangnja barang jang toelen, malah tida diganggoe lagi. Sedeng itoe tikoan dari Ankhee mengambil sikep tetep tida maoe bermoesoehan lagi sama Boe Beng Hiap Kek, kerna iapoenja njali sadari itoe malem ramboet, halis dan boeloe matanja ditjoekoerin oleh pedang resianja itoe tetamoe malem, iapoenja njali soeda mendjadi petjah, sama sekali tida ada itoe kabranian boeat bitjaraken sadja perkara menangkep Boe Beng Hiap Kek.

Tjeng Sian balik poelang ka roemahnja koelawarga The dengen pengrasahan masgoel, boekan sadja ia djengkel lantaran tida bisa mendapet bantoeannja itoe pembesar, tapi kaloe itoe tetamoe malem tida oendjoek roepanja lagi, kamana ia moesU mentjari padanja boeat diadoeken sama iapoenja soesiok, Tie Tjong Siansoe? Sapandjang djalan ia pikirken bagimana akal boeat mentjari taoe tempat kadiamannja itoe hiapkek jang tida maoe menjeboetken namanja sendiri, ia inget kombali prihal itoe hiapkek menjingkirken diri dan kantoornja tikoan ka djoeroesan barat, dan sekarang lantaran tida ada djalan laen, laloe ia ambil poetoesan boeat pergi bikin penjelidikan ka djoeroesan baratnja kantoor tikoan, tida lantes balik poelang ka roemahnja The Tay Hou marhoem.

Tapi koetika ia djalan teroes sampe ka deket tembok kota di itoe djoeroesan, sama sekali ia tida bisa katemoeken soeatoe tempat jang bisa disangka ada men-

